
REPUBLJKA E KOSOVES - PElIYDJII1KA KOCOBO - REPUBLIC OF KOSOVO

GJYKATA KUSHTETUESE
YCTABHll CYiJ:

CONSTITUTIONAL COURT

Prishtine, me 5 nentor 2018
Nr. ref.: RK1284/18

AKlVENDIM PER PAPRANUESHMERI

ne

rastin nr. KI33/18

Parashtrues

Nadije Kadriu, Gezim Kadriu dhe Albulena Kadriu

Vleresim i kushtetutshmerise se Aktgjykimit te Gjykates Supreme te
Republikes se Kosoves, Rev. nr. 327/2015, te 25 nentorit 2015

GJYKATA KUSHTETUESE E REPUBLIKES sit KOSOvES

e perbere nga:

Arta Rarna-Hajrizi, kryetare
Bajrarn Ljatifi, zevendeskryetar
Bekirn Sejdiu, gjyqtar
Selvete GerxhaIiu-Krasniqi, gjyqtare
Gresa Caka-Nirnani, gjyqtare
Safet Hoxha, gjyqtar
Radornir Laban, gjyqtar
Rernzie Istrefi-Peci, gjyqtare dhe
Nexhrni Rexhepi, gjyqtar

Parashtruesiikerkeses

1. Kerkesa eshte parashtruar nga Nadije Kadriu, Gezirn Kadriu dhe Albulena
Kadriu nga Ferizaj (ne tekstin e rnetejrne: parashtruesit e kerkeses), te cilet
perfaqesohen nga Sahit Musa, avokat nga Vitia.

Vendimi i kontestuar

2. Parashtruesit e kerkeses kontestojne kushtetutshmerine e Aktgjykimit te
Gjykates Supreme, Rev. nr. 327/2015, te 25 nentorit 2015 (ne tekstin e
metejme: Aktgjykimi i kontestuar), me te cilin eshte vertetuar Aktgjykimi i
Gjykates se Apelit, CA. TIr.1908/2013, i 30 qershorit 2013 dhe Aktgjykimi i
Gjykates Themelore ne Ferizaj, C. nr. 552/2012, i 15prillit 2013.

3. Aktgjykimi i kontestuar i eshte dorezuar parashtruesve te kerkeses me 10 maj
2016.

Objekti i f;eshtjes

4. Objekt i <;eshtjes eshte vleresimi i kushtetutshmerise se aktgjykimit te
kontestuar, per te cilin parashtruesit e kerkeses pretendojne se ka shkelur te
drejtat e tyre te mbrojtura me Kushtetuten e Republikes se Kosoves (ne tekstin
e metejme: Kushtetuta) dhe Konventen Evropiane per te Drejtat e Njeriut (ne
tekstin e metejme: Konventa). Parashtruesit e kerkeses shprehimisht nuk i jane
referuar ndonje dispozite konkrete te Kushtetutes ..

Bazajuridike

5. Kerkesa bazohet ne paragrafet 1 dhe 7, te nenit 113 [Juridiksioni dhe Palet e
Autorizuara] te Kushtetutes, ne nenet 22 [Procedimi i kerkeses], 47 [Kerkesa
individuale] te Ligjit per Gjykaten Kushtetuese, nr. 03/L-121 (ne tekstin e
metejme: Ligji) dhe ne rregullin 32 [Parashtrimi i kerkesave dhe pergjigjeve] te
Rregullores se punes se Gjykates Kushtetuese (ne tekstin e metejme:
Rregullorja e punes).

6. Me 31 maj 2018, Gjykata Kushtetuese e Republikes se Kosoves (ne tekstin e
metejme: Gjykata), miratoi ne seance administrative plotesim-ndryshimin e
Rregullores se punes, e cila u publikua ne Gazeten Zyrtare te Republikes se
Kosoves, me 21 qershor 2018 dhe hyri ne fuqi 15 (pesembedhjete) dite pas
publikimit te saj. Rrjedhimisht, gjate shqyrtimit te kerkeses Gjykata i referohet
dispozitave juridike te rregullores se re ne fuqi.

Procedura ne Gjykaten Kushtetuese

7. Me 8 mars 2018, parashtruesit e kerkeses dorezuan kerkesen ne Gjykate.

8. Me 9 mars 2018, Kryetarja e Gjykates caktoi gjyqtarin Bekim Sejdiu gjyqtar
raportues dhe Kolegjin shqyrtues, te perbere nga gjyqtaret: Altay Suroy
(kryesues), Ivan Cukalovic dhe Selvete Gerxhaliu-Krasniqi.

9. Me 14 mars 2018, Gjykata njoftoi parashtruesit per regjistrimin e kerkeses. Nje
kopje e kerkeses, ne pajtim me nenin 22.4 te Ligjit, iu dergua Gjykates
Supreme.

10. Me 8 maj 2018, Gjykata kerkoi informata shtese nga Gjykata Themelore ne
Ferizaj, per te vertetuar daten e pranimit te aktgjykimit te kontestuar, Rev. nr.
327/2015, te 25 nentorit 2015, nga parashtruesit e kerkeses.

11. Me 22 maj 2018, Gjykata Themelore ne Ferizaj informoi Gjykaten se
parashtruesve te kerkeses iu eshte dorezuar aktgjykimi i kontestuar me 10 maj
2016.

12. Me 16 qershor 2018, u perfundoi mandati gjyqtareve: Almiro Rodrigues dhe
Snezhana Botusharova. Me 26 qershor 2018, u perfundoi mandati gjyqtareve:
Altay Suroy dhe Ivan Cukalovic.

13. Me 9 gusht 2018, Presidenti i Republikes se Kosoves emeroi gjyqtaret e rinj:
Bajram Ljatifi, Safet Hoxha, Radomir Laban, Remzie Istrefi-Peci dhe Nexhmi
Rexhepi.

14. Me 10 shtator 2018, Kryetarja e Gjykates nxori vendimin per caktimin e
Kolegjit te ri shqyrtues, te perbere nga gjyqtaret: Arta Rama- Hajrizi
(kryesuese), Selvete Gerxhaliu-Krasniqi dhe Gresa Caka-Nimani.

15. Me 10 tetor 2018, Kolegji shqyrtues e shqyrtoi raportin e gjyqtarit raportues
dhe njezeri i rekomandoi Gjykates papranueshmerine e kerkeses.

Permbledhja e fakteve

16. Ne vitin 2011, parashtruesit e kerkeses ushtruan kerkesepadi ne Gjykaten
Themelore ne Ferizaj, kunder Kompanise se Sigurimeve "Insig" per
kompensimin e rentes se kapitalizuar, ne shumen prej 17.218,00 euro, duke
perfshi periudhen prej 1 korrikut 2004 deri me 17 tetor 2012, me kamate
ligjore prej 20%, duke filluar nga dita e ushtrimit te kerkesepadise.

17. Me 15 prill 2012, Gjykata Themelore ne Ferizaj, nepermjet Aktgjykimit C. nr.
552/12, refuzoi kerkesepadine e parashtruesve te kerkeses, duke arsyetuar se
parashtruesit e kerkeses kane hequr dore nga anulimi i aktmarreveshjes se
arritur ne mes tyre, me c;'rast ka pushuar edhe baza ligjore per te kerkuar
kompensimin e rentes, per te cilen palet jane dakorduar me aktmarreveshje
per pranimin e demit te kerkuar me 15shtator 2004.

18. Parashtruesit e kerkeses parashtruan ankese ne Gjykaten e Apelit, duke
pretenduar ne shkelje te dispozitave te procedures kontestimore, vertetimit te
gabuar te gjendjes faktike dhe aplikim te gabuar te ligjit material, me propozim
qe aktgjykimi i atakuar te ndryshohet dhe kerkesepadia e tyre te miratohet, ose
te prishet dhe lenda te kthehet ne riprocedure dhe vendosje.

19. Me 30 qershor 2013, Gjykata e Apelit, me Aktgjykimin CA. nr. 1 908/2013,
refuzoi si te pabazuar ankesen e parashtruesve te kerkeses dhe vertetoi
Aktgjykimin e Gjykates Themelore te Ferizajt, C. nr. 552/12, te 15prillit 2012.

20. Kunder ketij aktgjykimi parashtruesit e kerkeses ushtruan kerkese per revizion
ne Gjykaten Supreme, duke pretenduar ne shkelje thelbesore te dispozitave te
procedures kontestimore dhe aplikimit te gabuar te se drejtes materiale.

21. Me 25 nentor 2015, Gjykata Supreme, me Aktgjykimin Rev. nr. 327/2015,
refuzoi si te pabazuar kerkesen e parashtruesve per revizion, duke vertetuar
keshtu vendimet e gjykatave te instances me te ulet.

Pretendimet e parashtruesit te kerkeses

22. Parashtruesit e kerkeses pretendojne se te drejtat e tyre te mbrojtura me
Kushtetute dhe Konvente u jane shkelur nga gjykatat e rregullta, si rezultat i
refuzimit te kerkesepadise se tyre me te cilen ata kerkuan kompensimin e
rentes se kapitalizuar nga Kompania e Sigurimeve "Insig".

23. Per me teper, parashtruesit i propozojne Gjykates qe te aprovoje kerkesen e
tyre dhe lenden ta ktheje ne rigjykim ne shkalle te pare, ose t'i ndryshoje
aktgjykimet e gjykatave te rregullta, ne menyre qe te arrihet realizimi i te
drejtes se tyre per kompensimin e rentes.

Pranueshmeria e kerkeses

24. Gjykata se pari vlereson nese parashtruesit e kerkeses i kane permbushur
kriteret e pranueshmerise, te percaktuara me Kushtetute dhe te specifikuara
me tej me Ligj dhe te parapara me Rregullore te punes.

25. Ne kete drejtim, Gjykata i referohet paragrafeve 1 dhe 7, te nenit 113
[Juridiksioni dhe Palet e Autorizuara] te Kushtetutes, qe percaktojne:

"1. Gjykata Kushtetuese vendos vetem per rastet e ngritura para gjykates
ne menyre ligjore nga pala e autorizuar.

[. ..J

7. Individetjane te autorizuar te ngrene shkeljet nga autoritetet publike te
te drejtave dhe lirive te tyre individuale, te garantuara me Kushtetute,
mirepo vetem pasi te kene shteruar te gjitha mjetetjuridike te percaktuara
me ligj".

[. ..J

26. Me tej, Gjykata i referohet paragrafeve 1 dhe 2, te nenit 47 [Kerkesat
Individuale] te Ligjit, qe percaktojne:

Neni 47 i Ligjit
[Kerkesa individuale]

"1. 9do individ ka te drejte te kerkoje nga Gjykata Kushtetuese mbrojtje
juridike ne rast se pretendon se te drejtat dhe lirite e tij individuale te
garantuara me Kushtetute jane shkelur nga ndonje autoritet publik.

2. Individi mund te ngre kerkesen nejjale vetem pasi qe te kete shteruar te
gjitha mjetetjuridike te percaktuara me ligj".

27. Gjykata gjithashtu shqyrton nese parashtruesit e kerkeses kane permbushur
kriteret e pranueshmerise te kerkuara me nenin 48 [Saktesimi i kerkeses] te
Ligjit, qe percakton:

4



Neni 48 i Ligjit
[Saktesimi i kerkeses]

"Parashtruesi i kerkeses ka per detyre qe ne kerkesen e tij te qartesoj
saktesisht se cilat te drejta dhe liri pretendon se ijane cenuar dhe cili eshte
akti konkret i autoritetit publik te cilin parashtruesi deshiron ta
kontestoje".

28. Per sa i perket permbushjes se ketyre kritereve, Gjykata konstaton se
parashtruesit e kerkeses jane pale te autorizuara; kane shterur mjetet juridike
ne dispozicion; kane specifikuar aktin e autoritetit publik te cilin e kontestojne
ne Gjykate.

29. Megjithate, Gjykata duhet te vleresoje gjithashtu nese kerkesa eshte dorezuar
ne pajtim me afatet e percaktuara me nenin 49 [Matet] te Ligjit, qe
percaktojne:

Neni 49 i Ligjit
[Matet]

"Kerkesa parashtrohet brenda afatit prej kater (4) muajve. Afati fillon te
ece qe nga dita kur parashtruesit i eshte dorezuar vendimi gjyqesor. Ne te
gjitha rastet e tjera, afati fillon te ece ne diten kur vendimi ose akti eshte
shpallur publikisht. [...J"

30. Gjykata, gjithashtu, merr parasysh rregullin 39 [Kriteret e pranueshmerise],
perkatesisht nenrregullin (1) (c) te Rregullores se punes, qe parasheh:

"(1) Gjykata mund ta konsideroj nje kerkese te pranueshme nese:

[...]
c) kerkesa parashtrohet brenda 4 (kateI') muajsh nga dita e dorezimit
te vendimit te mjetit tefundit juridik efektiv te parashtruesi;"
[...]

31. Gjykata rikujton se parashtruesit e kerkeses kontestojne kushtetutshmerine e
Aktgjykimit te Gjykates Supreme, Rev. nr. 327/2015, te 25 nentorit 2015, i cili
iu eshte dorezuar atyre me 10 maj 2016.

32. Ne lidhje me kete, Gjykata veren se parashtruesit e kerkeses e dorezuan
kerkesen ne Gjykate, me 8 mars 2018, qe nenkupton se kerkesa eshte dorezuar
pas me shume se 1(nje) viti.

33. Rrjedhimisht, Gjykata konstaton se kerkesa eshte dorezuar nga parashtruesit e
kerkeses jashte afatit kohor prej 4 (kater) muajsh.

34. Gjykata rikujton se qellimi i afatit ligjor prej 4 (kater) muajsh, sipas nenit 49 te
Ligjit dhe sipas rregullit 39 (1) (c) te Rregullores se punes, eshte qe te
promovoje siguri juridike, duke siguruar qe rastet qe kane te bejne me c;eshtje
kushtetuese te trajtohen brenda nje periudhe te arsyeshme dhe se vendimet e
meparshme nuk jane vazhdimisht te hapura per t'i kontestuar (Shih rastin
O'Loughlin dhe te tjeret kunder Mbreterise se Bashkuar, Kerkesa nr.

23274/04, GJEDNJ, Aktvendimi i 25 gushtit 2005, shih rastin nr. KI140/13,
Ramadan Cakiqi, Aktvendim per papranueshmeri, i 17 marsit 2014, paragrafi
24)·

35. Nga kjo rrjedh se, kerkesa e parashtruesit eshte dorezuar jashte afatit kohor te
percaktuar me nenin 49 te Ligjit dhe me rregullin 39 (1) (c) te Rregullores se
punes, dhe si e tille eshte e papranueshme per shqyrtim te metejme.

PER KETO ARSYE

Gjykata Kushtetuese, ne mbeshtetje te nenit 113.7 te Kushtetutes, te nenit 20 dhe 49
te Ligjit dhe te rregullit 39 (1) (c) te Rregullores se punes; me 10 tetor 2018, njezeri

VENDOS

I. TA DEKLAROJE kerkesen te papranueshme;

II. T'UA KUMTOJE kete vendim paleve;

III. TA PUBLIKOJE kete vendim ne Gazeten Zyrtare, ne pajtim me nenin
20-4 te Ligjit;

IV. Ky vendim hyn ne fuqi menjehere.

